


I eusere Gmeind gits Lütlis
wo gern id Berge sind

es isch äs chlises Völkli
vo Manne, Frau und Chind

tüend nöd politisiere
enand id Haare gah

wo sich au nöd düend hasse
wo sich chönd guet verstah

So gmüetli isch mer det dehei
bi Gsang und guetem Wy

bösi Mänsche wämmer kei
die lömmer gar nöd i

und simmer dänn mal alt und grau
wer isch wol na derbi

mir höckled under eusem Dach
und sinned wies isch gsi

Mir händ au no es Hüsli kauft
im Toggeburg tuets schta

Stockberghöckli hämmers tauft
es mues än Name ha

en alte Wunsch isch jetzt erfüllt
um sälber öpis zha

witer dänn de Wahlspruch gilt
„Mir müend halt zäme ha“

Was isch das für ä Gsellschaft
wos immer hät so nett

tüend öpe au eis trinke
gönd nöd so gern is Bett

frögsch du wem die dänn ghöret
die dunnerhagels Chläus

so git mer dir zur Antwort
Bockmättler seit mer eus

Bockmättler-Lied


